
GOVERNOR CUOMO AP ANKOURAJE CHOFE YO POU YO PRAN PREKOSYON
PANDAN LANEJ AK GWO LAPLI AP PASE SOU NEW YORK

Yo prevwa ant kat ak set pous lanéj nan Rejyon Lwes New York ak nan
North Country

Yo prevwa lapli ant mwayen ak fo toupatou nan eta a apati vandredi swa

Yo ankouraje Nouyoké yo pran prekosyon pandan y ap deplase poutet wout yo
gen dwa vin glise toupatou nan eta a

Jodi a, Gouvené Andrew M. Cuomo te ankouraje Nouyoke yo pou yo pare epi pran
prekosyon pandan y ap deplase pandan premye tanpét langj la ap pase sou New York.
Yo prevwa akimilasyon lanej poutet efée lak sitou pou Rejyon Lwés New York ak North
Country, pandan res eta a pral gen lapli ki gen dwa vin fo pafwa nan sware a. Nan tan
sa a, gen gwo chans pou anpil wout ak pon vin glise poutet glas oswa |0t bagay tankou
fey mouye. Poutét sa, yo ankouraje otomobilis yo kondui pi dousman epi pran
prekosyon pandan y ap deplase.

“Pandan premye tanpét lanéj sezon sa a ap pase sou eta a, m ap ankouraje tout
Nouyoké yo pou yo ede garanti yo menm, fanmi yo ak zanmi yo pare epi pou yo pran
anpil prekosyon pandan y ap deplase”, Gouvene Cuomo te deklare. “N ap siveye
tanpét sa a de pre epi nou pare pou ede kolaboraté lokal nou yo tout jan nou kapab.”

Pandan wikenn tanpet sa a, Avi Sekirite pou Tan Ive yo (Winter Weather Advisories) ap
an vige ant 1 a.m. ak 11 p.m. nan samdi pou posyon nan rejyon Lwes New York ak
North Country yo. Yo prevwa efé lak la pral fé ant kat ak sét pous lanej tonbe nan pifo
zon yo. Akimilasyon lanéj yo ta kapab rive jiska 12 pous nan Chautauqua Ridge ak sou
Plato Tug Hill la kote gen plis altitid. Anplis de sa, yo prevwa lapli, ki ta kapab vin fo
pafwa, pou New York Santral, Rejyon Kapital la ak tout zon yo nan sid la. Yo prevwa
lapli a ap komanse apremidi sa a epi ap vin pi fo pandan aswe a, anvan li diminye
ofiyamezi pi ta nan lannwit la. Mwayen kantite lapli ki tonbe yo ap jeneralman ant en ak
de pous, sepandan pi gran kantite ap posib lokalman. Sévis Metewo Nasyonal a
(National Weather Service) mete Siveyans Inondasyon Sibit tou an vige pou pifo rejyon
Mid-Hudson nan, Vil New York ak Long Island apati aswe a pandan tout lannwit la. Pou
w kapab jwenn yon lis konplé sou alét ak avetisman metewo yo, vizite sit enténét Seévis
Metewo Nasyonal la.


https://alerts.weather.gov/cap/ny.php?x=1#_blank

Vwayaje ansekirite
Men kek nan konsey ki pi enpotan yo pou woule ansekirite:

e Lé tanpétive yo rive, pa woule si li pa vréman nesese.

e Pran prekosyon sou pon yo poutet glas kapab fome la pi vit pase sou wout yo.

e Fey mouye yo sou wout yo kapab lakoz até a glise, sa ki fé li enpotan pou kondui
pi dousman lé w ap pwoche kote ki kouvri ak féy yo.

« Siou dwe vwayaje, asire w ke otomobil ou gen materyéel pou siviv tankou lenn,
yon pel, flash ak pil anplis, rad cho anplis, yon pe chén pou kawotchou, kab
bousté pou batri, manje ki bay enéji rapid ak rad ki gen koulé klere pou sevi kom
drapo detres.

o Paeseye kondi sou wout ki inonde — vire tounen epi ale nan yon lot direksyon.
Dlo k ap kouri ak yon vités 3.2 kilomét pa edtan ka pote ale machin ki sou wout
oswa sou pon.

« Siveye zo0n kote rivye oswa kouran dlo ka monte toudenkou epi kreye
inondasyon, tankou kote otowout la anpant, pon, ak zon ki ba.

e Siou nan yon machin epi dlo a komanse monte rapid bo kote ou, abandone
machin lan imedyatman.

Anplis de sa, prensipal kdz lanmo ak blesi pandan tanpet iveé se aksidan transpo. Anvan
w chita déye volan, pa bliye retire glas ak lanej ki sou machin ou an; bon vizyon se
sekre kondui byen. Planifye pou w kanpe epi kite plis distans ant machin yo, rete plis an
eta dalét epi sonje konjé yo ka rann li difisil pou we timoun piti yo. Anplis, toujou akode
vites ou ak kondisyon wout la epi tan.

Li enpotan pou chofé machin yo sou tout wout konnen vités chas-néj yo se 56 kilomet
ale, sa ki nan anpil ka pi ba pase limit vités ki make a, pou yo ka garanti sél yo simen an
rete nan vwa sikilasyon yo epi pa dispése andeyo wout yo. Anpilfwa sou otowout ant
eta yo, chas-néj yo opere kotakot, kom se fason pi efikas epi ki ofri plis garanti pou
netwaye plizye vwa yon sel kou.

Chofé machin ak pyeton dwe sonje chofé chas-néj yo ka wé devan yo sou yon distans
limite, epi gwosé ak pwa chas-nej yo ka fe | difisil pou manevre epi frennen touswit. Néj
chas-nej la ap soufle deyeé li ka diminye vizibilite anpil oubyen kreye yon vwal blan.
Chofé machin yo pa ta dwe eseye double chas-néj yo, ni swiv yo two pre. Kote ki gen
plis sekirite pou chofé machin yo woule se lwen deyé chas-néj yo, kote wout la klé epi
gen sél sou li.

Preparasyon Ajans

Depatman Transpo (Department of Transportation) Eta a entevni nan sitiyasyon tanpét
avek plis pase 1,500 gwo kamyon baskil, 52 chas-néj ak plizyé santen lot pyés
ekipman, tankou paregzanp aparey pou soufle n¢j, ti chas-nej, chajé ak aparey pou
nivle. EKipman sa a, ansanm aveék plis pase 3,500 operaté ak sipevize, deplwaye
toupatou nan eta a lé sa nesesé anvan tanpét ive pou ede kenbe wout yo san danje.

N ap raple otomobilis yo pou yo gade 511NY anvan yo deplase nan www.511NY.org
oswa pou yo telechaje aplikasyon mobil la. Sévis gratis la pemeét itilizate yo verifye
kondisyon wout yo epi li gen yon sistem alét pou deplasman pandan ive a ki gen rapo



http://www.511ny.org/

an tan reyél pou vwayajé ak yon kat avek kod koule ki endike ki wout nan eta a ki lib,
mouye oswa kouvri avek lanéj. Sistém nan ofri otomobilis yo yon resous itil pou
detemine si se yon bon lide pou deplase.

Anplis de sa, Otorite Thruway (Thruway Authority) Eta New York la gen 626 sipévizé ak
operate ki pare pou deplwaye 230 gwo chas-nej toupatou nan eta a, epitou 128 chas-
nej mwayen epi plis pase 125,000 ton sel. Otorite Thruway la ap ankouraje otomobilis
tou pou yo telechaje aplikasyon mobil li an ki disponib gratis sou aparey iPhone ak
Android yo. Aplikasyon an bay otomobilis yo enfomasyon sou sikilasyon an nan tan
reyél, ansanm avek asistans navigasyon pandan yo sou wout. Otomobilis yo ka enskri
tou pou yo resevwa imel TRANSalert k ap bay denye enfomasyon sou kondisyon
sikilasyon sou Thruway a isit la.

